
Abstrak: Mobiliti pengangkutan untuk wanita mempunyai konteks definisi 
mobiliti pengangkutan yang lebih luas. Walaupun tampak seperti suatu aspek 
perbincangan yang begitu khusus terhadap satu gender, mobiliti 
pengangkutan untuk wanita memerlukan suatu sistem dan dasar 
pengangkutan yang memberi keutamaan kepada pelbagai aspek antaranya 
aspek keselamatan, kebolehcapaian, keterjangkauan dan fleksibiliti yang 
memenuhi keperluan, cabaran dan halangan berbeza yang dihadapi oleh 
wanita. Konsep reka bentuk sejagat (universal design) yang begitu popular 
sejak 50 tahun yang lalu bukanlah suatu yang mudah dilaksanakan 
terutamanya dalam memastikan kesejahteraan dan kemudahan wanita untuk 
bergerak mencapai hasratnya. Oleh sebab itu, amat sukar untuk menemui 
bahan bacaan dan rujukan berkaitan mobiliti pengangkutan untuk wanita di 
Malaysia. Apatah lagi ditulis dalam bahasa kebangsaan. Buku ini telah ditulis 
berdasarkan beberapa siri kajian ilmiah yang dilaksanakan dalam tempoh 
tujuh tahun dan di olah menjadi satu naskah yang mampu menjadi sebuah 
rujukan khas kepada semua pembaca terutamanya bagi pelajar, ahli 
akademik, penggubal dasar dan orang awam yang ingin memahami mobiliti 
pengangkutan untuk wanita. Sebagai langkah awal untuk mendedahkan 
kepada pembaca dengan lebih terperinci mengenai mobiliti pengangkutan 
dan corak pergerakan wanita, buku ini diterbitkan dalam Bahasa Melayu 
dengan susunan bersifat umum dan diatur selengkap mungkin agar 
memberikan pemahaman secara mendalam kepada pembaca. Tujuan utama 
buku ini diterbitkan adalah untuk berkongsi dapatan kajian mengenai 
mobiliti pengangkutan untuk wanita. Oleh yang demikian, buku ini sesuai 
dijadikan sebagai bahan rujukan bagi semua golongan lapisan masyarakat dan 
dapat dijadikan inspirasi bagi menambahbaik sistem pengangkutan di 
Malaysia untuk wanita.

xv

Sebenarnya mobiliti pengangkutan untuk wanita mempunyai 
konteks definisi mobiliti pengangkutan yang lebih luas. 
Walaupun tampak seperti suatu aspek perbincangan yang 

begitu khusus terhadap satu gender, mobiliti pengangkutan untuk 
wanita memerlukan suatu sistem dan dasar pengangkutan yang 
memberi keutamaan kepada pelbagai aspek antaranya aspek 
keselamatan, kebolehcapaian, keterjangkauan dan fleksibiliti yang 
memenuhi keperluan, cabaran dan halangan berbeza yang dihadapi 
oleh wanita. Konsep reka bentuk sejagat (universal design) yang 
begitu popular sejak 50 tahun yang lalu bukanlah suatu yang mudah 
dilaksanakan terutamanya dalam memastikan kesejahteraan dan 
kemudahan wanita untuk bergerak mencapai hasratnya. Oleh sebab 
itu, amat sukar untuk menemui bahan bacaan dan rujukan berkaitan 
mobiliti pengangkutan untuk wanita di Malaysia. Apatah lagi ditulis 
dalam bahasa kebangsaan. Buku ini telah ditulis berdasarkan 
beberapa siri kajian ilmiah yang dilaksanakan dalam tempoh tujuh 
tahun dan diolah menjadi satu naskah yang seterusnya mampu 
menjadi sebuah rujukan khas kepada semua pembaca terutama 
bagi pelajar, ahli akademik, penggubal dasar dan orang awam yang 
ingin memahami mobiliti pengangkutan untuk wanita. 

Isu diskriminasi tidak begitu ditekankan dalam penulisan buku ini 
bahkan, buku ini ditulis agar pembaca sama ada lelaki mahupun 
wanita sendiri dapat memahami apakah yang dimaksudkan 
dengan mobiliti pengangkutan untuk wanita. Walaupun, terdapat 
stigma keperluan perancangan pengangkutan terhadap satu-satu 
gender, kefahaman terhadap keperluan, halangan dan cabaran 

PRAKATA

xvi

akan dapat membantu pemegang taruh membangunkan suatu reka 
bentuk infrastruktur dan perancangan mobiliti pengangkutan yang 
mengutamakan keperluan wanita terutamanya dalam meningkatkan 
jumlah pengguna pengangkutan awam dalam kalangan wanita 
serta memastikan pergerakan wanita yang menggunakan jenis 
pengangkutan apa pun lebih selamat. Ini amat penting terutamanya 
dengan perubahan tingkah laku, peningkatan jumlah wanita bekerja 
yang perlu bergerak seharian ke tempat kerja dan bagi wanita yang 
lanjut usia, wanita yang kurang upaya, berjalan bersama anak kecil 
atau sedang mengemudi kereta sorong. Sungguhpun begitu, masih 
terdapat banyak aspek mobiliti pengangkutan untuk wanita yang 
boleh ditambah baik di negara kita. Justeru, lebih banyak kajian 
perlu dijalankan pada masa depan berkaitan mobiliti pengangkutan 
untuk wanita yang akan memberi manfaat kepada wanita di 
Malaysia secara khususnya dan seluruh masyarakat Malaysia dan 
dunia secara amnya. 

Sistem pengangkutan pada masa kini merupakan satu sistem 
yang penting dalam membantu meningkatkan ekonomi dan 
pembangunan negara. Walau bagaimanapun, menurut satu 
laporan yang ditulis oleh The Nielsen Global Survey of Automotive 
Demand pada tahun 2014, mendapati sebanyak 90% penduduk di 
Malaysia mempunyai kenderaan persendirian. Keadaan ini amat 
membimbangkan dan kerajaan telah melaksanakan pelbagai 
strategi bagi meningkatkan peratusan penggunaan pengangkutan 
awam di Malaysia. Sistem pengangkutan awam juga amat diperlukan 
oleh golongan marhaen khususnya daripada golongan masyarakat 
pertengahan dan golongan yang kurang berkemampuan. Terdapat 
pelbagai jenis rangkaian pengangkutan awam di negara kita seperti 
bas awam, teksi, Sistem Transit Aliran Ringan (LRT), monorel dan 
sebagainya. Sebahagian besar kemudahan yang disediakan adalah 
untuk memenuhi permintaan pergerakan penduduk dari kawasan 
pinggir bandar ke kawasan pusat bandar. Pengangkutan awam juga 
disediakan di kawasan pusat bandar bagi mengurangkan jumlah 
kenderaan di pusat bandar. Antaranya untuk menghubungkan 
pengguna ke tempat kerja, pusat perkhidmatan, sekolah dan institusi 
pengajian, tempat membeli-belah dan sebagainya. Penyediaan 
mod pengangkutan yang pelbagai dapat memberi peluang kepada 
masyarakat untuk memilih mod pengangkutan yang lebih mesra 
pengguna, selamat, selesa dan ekonomik. Pengangkutan juga 
dilihat sebagai salah satu pemangkin yang mampu melonjakkan 

PENGENALAN

pembangunan ekonomi ke tahap yang lebih tinggi sejajar 
dengan matlamat untuk meningkatkan pengeluaran barangan 
dan perkhidmatan, penjanaan guna tenaga dan pembangunan 
masyarakat seluruhnya. 

Beberapa siri kajian telah dijalankan oleh penulis dari tahun 2016 
hingga 2022 telah menunjukkan corak pergerakan wanita adalah 
unik dan terdapat perbezaan dengan corak pergerakan lelaki. 
Didapati juga keperluan wanita terhadap penggunaan pengangkutan 
awam juga adalah berbeza berbanding lelaki. Perbezaan ini 
bukanlah sesuatu yang buruk sebaliknya kefahaman terhadap 
perbezaan dan keperluan khusus dapat menambahbaik kualiti 
pengangkutan awam dan pembinaan infrastruktur khusus. Buku 
ini ditulis berdasarkan hasil kajian yang telah penulis laksanakan 
dan diharapkan dapat memberi manfaat kepada segenap lapisan 
masyarakat.  Ada pepatah mengatakan “Tangan yang mengayun 
buaian dapat menggoncang dunia”. Wanita memainkan peranan 
penting dalam masyarakat dan juga memikul tanggungjawab 
besar dalam kesejahteraan keluarga. Wanita yang bekerja dengan 
anak-anak yang masih kecil melakukan perjalanan yang berbeza 
daripada wanita lain dan juga lelaki kerana tanggungjawab terhadap 
kesejahteraan kanak-kanak dan keperluan mereka. Di samping itu, 
wanita sebagai ibu sangat dihormati dalam Islam kerana mereka 
mempunyai kewajipan terhadap suami dan juga menjadi penjaga 
yang profesional, baik di rumah mahupun di tempat kerja. Menurut 
kajian yang dijalankan oleh Pertubuhan Kesihatan Sedunia, Cairo 
(2003), wanita sentiasa mempunyai peranan yang sama dalam 
masyarakat dan harus diberikan keistimewaan yang sama seperti 
kaum lelaki. Isu-isu wanita yang mempunyai anak yang masih kecil 
perlu diketengahkan dan dibincangkan secara terbuka agar mereka 
mempunyai pilihan dan peluang serta mengetahui hak mereka.

Berdasarkan literatur dalam kajian, potensi perjalanan harian wanita 
bekerja adalah sama ada memandu kereta sendiri, menggunakan 
pengangkutan awam atau berjalan kaki. Terdapat bukti kukuh 
berkaitan purata wanita melakukan perjalanan dengan jarak yang 
lebih pendek di seluruh dunia tetapi terdapat kekurangan kajian 
empirikal di Malaysia berkaitan dengan wanita bekerja dengan 
tingkah laku perjalanan yang menyumbang kepada pemilihan mod 

pengangkutan mereka. Oleh sebab itu, keadaan pengangkutan 
awam, peluang pekerjaan dan alternatif pekerjaan menjadi lebih 
kecil dalam julat (pekerjaan terpilih sahaja), lebih pendek jarak dari 
rumah ke tempat kerja untuk wanita atau jika tempat kerja jauh dan 
wanita mampu memiliki kereta, wanita terpaksa memandu kereta ke 
tempat kerja bagi memenuhi keperluan dan tanggungjawab mereka 
terhadap anak-anak yang masih kecil.

Secara dasarnya, agak sukar untuk menggambarkan sesuatu model 
pengangkutan mahupun garis panduan yang sempurna kerana 
wujudnya kepelbagaian dalam ekonomi, teknologi, masyarakat, 
budaya, bahkan juga dalam politik. Walau bagaimanapun, 
kepelbagaian yang wujud ini juga mencerminkan apa yang 
terbaik untuk suatu jantina mungkin bukan yang terbaik untuk 
kumpulan jantina yang lain. Objektif buku ini ditulis adalah untuk 
membincangkan mengenai mobiliti dan faktor yang mempengaruhi 
pergerakan dan perjalanan wanita terutamanya di Malaysia. 
Memandangkan kepentingan wanita dalam sektor pengangkutan 
semakin mendapat perhatian seiring dengan pertambahan 
populasi wanita, permintaan yang semakin meningkat dalam 
penyediaan pengangkutan awam dan dasar yang berkaitan dengan 
pengangkutan awam perlu diperbaiki semula supaya bersesuaian 
dengan keadaan semasa. 

Menariknya, perjalanan dan pergerakan seharian wanita adalah 
lebih pendek daripada lelaki kerana beberapa faktor. Kajian lepas 
oleh Gordon et al. (1989) mendapati jarak wanita bergerak adalah 
lebih pendek berbanding lelaki tanpa mengira pendapatan, status 
perkahwinan, pekerjaan, atau lokasi. Iwata & Tamada (2008) juga 
melaporkan bahawa wanita bekerja yang bergaji tinggi melakukan 
perjalanan lebih pendek daripada lelaki berbanding wanita bekerja 

BAB 1
KEPENTINGAN MOBILITI DAN 

PENGANGKUTAN WANITA

Golongan wanita amat mengambil berat tentang keselamatan diri 
apabila menggunakan pengangkutan awam. Dalam konteks mobiliti 
wanita, persepsi keselamatan berkait rapat dengan tahap keselesaan, 
kemudahan dan persepsi risiko wanita pada semua peringkat 
perjalanan pengangkutan awam. Semasa dalam perjalanan, 
persepsi keselamatan merangkumi perlindungan terhadap aktiviti 
jenayah atau anti sosial yang disengajakan seperti gangguan (fizikal, 
lisan, visual), pecah rumah, dan vandalisme (Anand & Tiwari, 2006). 
Terdapat kaitan antara kesedaran keselamatan dan penggunaan 
pengangkutan awam. Hal ini jelas menunjukkan bahawa mobiliti 
transit wanita adalah penting sama ada mereka bekerja atau tidak. 
Wanita dan lelaki melakukan perjalanan dengan cara yang berbeza 
berdasarkan tanggungjawab mereka terhadap anak-anak, tugas 
rumah tangga, tabiat bekerja dan kedudukan ekonomi. 

BAB 2
FAKTOR MEMPENGARUHI CORAK 

PERJALANAN WANITA

Ibu, kakak, isteri, dan anak perempuan merupakan beberapa daripada 
banyak peranan yang dimainkan oleh wanita dalam masyarakat. 
Sebaliknya, wanita bekerja mempunyai tugas tambahan di luar 
rumah dan terdapat antara mereka yang menghadapi masalah 
untuk mengimbangi tugasan-tugasan tersebut (Holliday, 2013). 
Menjalankan tugas sebagai seorang ibu dan isteri bukanlah mudah 
kerana para ibu yang bekerja juga menghadapi pelbagai cabaran 
semasa membesarkan anak-anak. Mereka juga menghadapi 
kesukaran dari aspek emosi dan profesional untuk meninggalkan 
anak mereka dalam jagaan orang lain. Menurut Miller & Borgida 
(2016), ini memberi tekanan kepada otak wanita dan mereka berasa 
bersalah kerana tidak bersama anak-anak mereka apabila mereka 
amat memerlukannya. Wanita bekerja juga berbeza dengan lelaki 
bekerja atas pelbagai sebab termasuk tugas harian kepada keluarga 
dan anak-anak, jenis kerja yang dilakukan, serta tahap pekerjaan 
mereka. Golongan wanita bekerja yang mempunyai atau tidak 
mempunyai anak  terutamanya anak yang masih kecil  akan melakukan 
perjalanan secara berbeza. Pelbagai kes penderaan kanak-kanak 
oleh pengasuh yang dilaporkan oleh media juga menjadi peringatan 
kepada orang ramai tentang kepentingan penjagaan kanak-kanak 
(Cuddy, 2013). Walau bagaimanapun, majoriti wanita terutamanya 
ibu yang menyusukan bayi berkeinginan untuk meletakkan anak-

BAB 3
MENCIPTA RANGKAIAN PEJALAN KAKI YANG 

MESRA WANITA BAGI MENGGALAKKAN 
PENGUNAAN PENGANGKUTAN AWAM

Pandemik COVID-19 telah menjejaskan setiap individu dari segi 
kualiti hidup, pendapatan dan tahap autonomi mereka. Keadaan 
ini juga telah membawa perubahan yang ketara terhadap rutin 
perjalanan yang telah memberi kesan kepada ramai individu, 
termasuk wanita. Tingkah laku perjalanan sebelum, semasa dan 
mungkin selepas COVID-19 berakhir akan jauh berbeza dalam 
pelbagai aspek, seterusnya mencerminkan keperluan untuk 
mengasingkan individu yang sihat dan sakit serta dari segi ruang 
dan tempat. Wanita bekerja terjejas teruk akibat penutupan sekolah, 
tadika atau pusat asuhan yang mengehadkan masa eksklusif mereka 
untuk bekerja. Penyelidikan terbaharu oleh Hertz et al. (2020) dan 
Calarco et al. (2020) mendapati para ibu bergelut untuk menunaikan 
tanggungjawab bekerja dan menguruskan rumah tangga semasa 
pandemik COVID-19. Walau bagaimanapun, wanita semakin 
banyak meluangkan masa dengan anak-anak di rumah dan bekerja 
dari rumah dengan gaji yang diperoleh, sungguhpun menghadapi 
pelbagai cabaran. 

Semasa pandemik, peningkatan bilangan kes COVID-19 memaksa 
kanak-kanak Malaysia menghabiskan masa belajar di rumah dan 
menghadiri kelas dalam talian. Wanita, terutamanya para ibu, 
terikat dengan tanggungjawab mengurus tugas rumah, kerja, 
dan membantu pembelajaran pendidikan dalam talian anak-

BAB 4
KAJIAN KES 

BAHAGIAN SATU

Kajian mengenai mobiliti wanita dilanjutkan utuk mengenal pasti 
faktor-faktor yang mempengaruhi tingkah laku perjalanan wanita 
bersama kanak-kanak yang tinggal di kawasan bandar. Bab ini akan 
menerangkan kajian pasukan penyelidik memperoleh informasi 
langsung tentang tingkah laku perjalanan dalam kalangan wanita 
bekerja bersama anak kecil mereka dalam mengakses pengangkutan 
awam dan juga untuk menganalisis keberkesanan pengangkutan 
awam di bandar-bandar besar di Malaysia. Bab ini bertujuan 
untuk meneroka cabaran yang dihadapi oleh wanita berkerja 
yang mempunyai anak kecil dalam corak pergerakan seharian 
mereka. Wanita bekerja yang mempunyai anak-anak kecil dilihat 
melakukan perjalanan yang berbeza jika dibandingkan perjalanan 
wanita bujang, wanita yang tidak mempunyai anak, dan golongan 
lelaki.  Kajian kes telah dipilih untuk mendapatkan perbandingan 
menyeluruh bagi penyelidikan ini yang merangkumi empat negeri 
iaitu Pulau Pinang, Kuala Lumpur, Selangor dan Sabah.

Metodologi Kajian

Metodologi yang digunakan untuk kajian ini adalah gabungan 
pendekatan kuantitatif dan kualitatif. Data kuantitatif termasuklah 
tinjauan soal selidik dengan menggunakan kaedah persampelan 

BAB 5
KAJIAN KES 

BAHAGIAN DUA

Perjalanan menggunakan transit rel di kawasan bandar dilihat 
semakin menyenangkan dengan tujuan untuk mengurangkan 
masalah kesesakan lalu lintas, kemalangan kenderaan bermotor 
dan juga bagi menangani isu pencemaran alam sekitar. Oleh sebab 
itu, keadaan-keadaan seperti keselamatan, kebolehpercayaan 
dan kebimbangan terhadap alam sekitar, populariti dan reputasi 
perjalanan dengan transit kereta api telah menjadi lebih baik dan 
telah meningkat (Ding et al., 2015; Wang et al., 2013; Kim et al., 
2007). Litman (2006) menekankan bahawa perkhidmatan transit rel 
adalah lebih kos efektif dan pada masa yang sama mengurangkan 
kos kesesakan dengan mengurangkan kos masa perjalanan 
dan kelewatan penumpang serta menggalakkan pembangunan 
berorientasikan transit (TOD). Justeru, mobiliti pengangkutan wanita 
boleh menjadi lebih baik dengan menggunakan perkhidmatan transit 
rel di kawasan bandar. Perkara ini penting bagi pengendali sistem 
transit rel dan juga agensi pengurusan untuk menilai perkhidmatan 
mereka secara konsisten bagi menyediakan perkhidmatan yang 
berkualiti dan prestasi transit rel yang baik supaya lebih kompetitif 
untuk menjadi saingan sebagai pilihan mod perjalanan harian 
(Litman, 2006).

BAB 6
KAJIAN KES 

BAHAGIAN TIGA

Berdasarkan hasil dapatan kajian, penyelidik mendapati umur, 
pendapatan dan status perkahwinan mempengaruhi golongan 
wanita dalam menentukan pergerakan harian mereka menggunakan 
pengangkutan awam. Keselamatan di kawasan pengangkutan awam 
masih pada tahap yang kurang memuaskan dan golongan wanita 
amat mengambil berat terhadap keselamatan semasa berjalan 
di stesen LRT terutamanya bagi kawasan yang pencahayaannya 
kurang baik pada waktu malam. Status pendapatan sederhana 
turut memberi kesan kepada pilihan mod perjalanan. Selain 
itu, jenis perancangan guna tanah memberi perancangan yang 
sangat baik untuk pergerakan wanita khususnya menyambung 
laluan dari kawasan kediaman ke stesen LRT. Terdapat beberapa 
cadangan dalam kajian ini, sebagai contoh untuk meningkatkan 
tahap kesedaran dalam kalangan pengguna terutamanya golongan 
wanita dan persepsi mengenai keselamatan dalam kalangan wanita 
yang menggunakan LRT atau pengangkutan awam. Secara umum, 
paradigma pengangkutan Lembah Klang masih dalam proses 
untuk mewujudkan asas ke arah sistem pengangkutan baru yang 
menyediakan kesaksamaan dalam perancangan mengikut jantina.

Kajian ini juga telah menunjukkan perspektif bagi menilai 
kebolehan melakukan perjalanan dalam konteks kesaksamaan dan 
keseragaman mobiliti wanita di Malaysia. Bagi  menilai respon wanita 
mengenai keselamatan, dapatan kajian menunjukkan bahawa 

BAB 7
KESIMPULAN

